
Iaz baino % 60 gehiago 

Vital Fundazioak 150.000 euro baino gehiago bideratu ditu Arabako 66 kirol-erakundetara, ekipamenduak erosteko  

• Oinarrizko kirolean, herri-kirolean, talde inklusiboetan, eskola-kirolean, 23 urtez azpiko kirolean eta seniorretan diharduten Lurraldeko kirol-erakundeei eta irabazi-asmorik gabekoei ematen zaizkie laguntzak     


Vitoria-Gasteiz, 2026ko ekainak 23.- Arabako Lurralde Historikoko klubei, federazioei eta beste kirol erakunde batzuei ekipamenduen erosketan laguntzeko Vital Fundazioak egin duen hirugarren deialdiak 151.355 euroko ekarpena egin du orotara, lehenengoak baino % 60 gehiago (94.760 euro). Fundazioak aurkeztutako eskaeren % 96ri erantzun die, eta 66 erakunderi eman die laguntza (2025ean baino % 43 gehiagori), 15.797raino iritsita (% 52 gehiago). Klub horien % 31k lehen aldiz jaso dute Vital Fundazioaren laguntza.   

Laguntzak 1.100 eta 4.400 euro bitartekoak dira, fitxa-kopuruaren arabera, eta oinarrizko kirolean, herri-kirolean, talde inklusiboetan, eskola-kirolean, 23 urtez azpiko kirolean eta seniorretan aritzen diren Arabako Lurralde Historikoko klubek, federazioek, kirol-erakundeek eta irabazi-asmorik gabeko erakundeek izan dute eskatzeko aukera. Era berean, haur-kirolean sexu-abusuen eta jazarpenaren arloko protokoloek izatea eskatu zitzaien, baita kiroleko indarkeriaren aurkako protokoloak eta genero berdintasunekoak ere.    

Laguntzak emateko, Vital Fundazioak positibotzat jo ditu Arabako Futbol Federazioak, Vital Fundazioa babesle nagusi duela, bultzatutako Deportivity edo Gu geu ere bai programetan parte hartzen ari diren futbol kluben eskaerak.

Vital Fundazioaren ekarpenari esker, 66 entitateek jokatzeko kamisetak eta galtzak, entrenamendurako arropa, igerilekuko txanoak, zirak, txirrindularitzako arropa teknikoa, kaskoak edo petoak erosi ahal izango dituzte, eta aurtengo berrikuntza izan da haize-babesak, lumazko jakak, kirol-jertseak eta besoetako flotagailuak ere sar zitezkeela eskaeran.  

Erosketak sektoreko Arabako enpresa bati egin behar zaizkio.

